
Diva, 12j. 

 
    

suchet IHR nöiies Daheime mit Freigang 
 

Liebi Tierfründe                    
 

Lueget, das bin ig uf mim Thron. Das Biudli seit doch aues, odr? Heit dr no Frooge? Warum 
ig das hier schriibe tue? Es isch eso: ig sueche es eigens Daheime, ohni angeri Göttr näbe 
mir. Ig wohne mit zwöi Chatze zäme, abr ig mag die würklech nid u drum jag ig sy. Ig wär 

doch so gärn Allei-Diva, äh Alleiprinzessin, wott ig säge. Drum!  
 

Ig bi 12jährig, kaschtriert, gimpft, chippet, schtuberein u gsung, bis uf mini Schiuddrüs. 
Für die bruuch ig täglech es bitzeli Ohresaubi. Das geit abr ganz guet, während ig tue 

fuettere. Ig mag schmüsele u schpiue (mit mim Mönsch, nid mit angeri Chatze, gäu), min 
Freigang gnüsse, durch’s Törli düre u im Lavabo chille. U Nacke-Chräbbele isch ou Miis. 

Abr aues immr nur denn, wenn ig grad wott. U wie lang ig wott. Du siehsch, ig mach mim 
Nam aui Ehri. Bi haut e Diva, abr e ganz e liebi Diva. Ig chratze nid, ig loufe eifach dervo, 
wenn ig gnue ha vo öppis. Was ig so gar nid mag, das sy angeri Huustier u chliini Ching 

daheime, Hochghobe u Ummetrage wärde u iigschprärrt Sy.  Geit gar nid! 
 

Ig sueche drum es ruhigs Daheime liebi Lüüt, die wo mir Freigang ir verchehrsarme 
Umgäbig könnt biete. Ohni Hung, Chatz u chliini Ching. Suechsch Du es liebs Büseli zum 

Verwöhne? Wohnsch Du ebeärdig u git’s bi Dir es Törli für mi? Das wär’s! Denn müsset 
mir üs unbedingt lehre chenne. Derziit wohn ig no z’Winterthur/ZH, ig zügle abr gärn zu 

Dir, wo ou immr Du wohnsch. Mäud Di doch bitte ganz glii bi dr Sonja Ball. Sie het sich 
mir agnoh u suechet für mi das nöiie Daheime. Bsuechsch Du mi einisch? 

 

Dini Diva 

